
Կատարողական վարույթը կասեցնելու մասին
                   «12» 02.2019թ.


  
                     ք.  Գյումրի

     Հարկադիր կատարումն ապահովող ծառայության Շիրակի մարզային բաժնի ավագ հարկադիր կատարող, արդարադատության  մայոր՝ Հ. Խանոյանս ուսումնասիրելով 27.08.2018թ վերսկսված թիվ 03443021 կատարողական վարույթի նյութերը  

ՊԱՐԶԵՑԻ
         Շիրակի մարզի առաջին ատյանի ընդհանուր իրավասության դատարանի կողմից 16.08.2018թ տրված թիվ ՇԴ/6359/02/16 կատարողական թերթի համաձայն պետք է «Անուլ Ռիելթի» ՍՊԸ-ից, Խաչատուր Աշոտի Պետրոսյանից և Արտաշես Սամվելի Ջանոյանից համապարտության կարգով հօգուտ «Վեկտոր Ինվեսթմենթս» ՍՊԸ-ի բռնագանձել 24.400,45 (քսանչորս հազար չորս հարյուր ամբողջ քառասունհինգ) ԱՄՆ դոլարին համարժեք ՀՀ դրամ՝ որպես պարտավորության գումար, ինչպես նաև 239.000 (երկու հարյուր երեսունինը հազար) ՀՀ դրամ, որպես պետական տուրքի փոխհատուցման գումար:

 «Անուլ Ռիելթի» ՍՊԸ-ից, Խաչատուր Աշոտի Պետրոսյանից և Արտաշես Սամվելի Ջանոյանից համապարտության կարգով «Վեկտոր Ինվեսթմենթս» ՍՊԸ-ի օգտին սկսած 02.12.2016թ. մինչև պարտավորության փաստացի կատարման օրը ներառյալ 19.115,00 ԱՄՆ դոլարին համարժեք ՀՀ դրամ պարտքի գումարի մնացորդին հաշվեգրել և բռնագանձել տոկոսներ՝ տարեկան 14 տոկոս դրույքով:

  «Անուլ Ռիելթի» ՍՊԸ-ից, Խաչատուր Աշոտի Պետրոսյանից և Արտաշես Սամվելի Ջանոյանից համապարտության կարգով «Վեկտոր Ինվեսթմենթս» ՍՊԸ-ի օգտին սկսած վճռի կայացման օրվանից մինչև պարտավորության ամբողջական կատարման օրը վարկի փաստացի մնացորդին ՀՀ քաղաքացիական օրենսգրքի 411-րդ հոդվածով հաշվեգրել և բռնագանձել տոկոսներ ՀՀ կենտրոնական բանկի սահմանած բանկային տոկոսի տվյալ օրվա հաշվարկային դրույքով: 
 Ինչպես նաև բռնագանձել բռնագանձվող գումարի 5 տոկոսը՝ որպես կատարողական գործողությունների կատարման ծախս։

      Կատարողական գործողությունների ընթացքում պարտապանին պատկանող գույք և դրամական միջոցներ չեն հայտնաբերվել։
   Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի  8-րդ կետով.

ՈՐՈՇԵՑԻ

 Կասեցնել 27.08.2018թ վերսկսված թիվ 03443021   կատարողական վարույթը 60-օրյա ժամկետով.
   Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.
Որոշման պատճենն ուղարկել կողմերին.

Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
  ԱՎԱԳ ՀԱՐԿԱԴԻՐ ԿԱՏԱՐՈՂ՝-------------Հ. ԽԱՆՈՅԱՆ
























